  Հավելված N 2
Արցախի Հանրապետության աշխատանքի,
 սոցիալական հարցերի և վերաբնակեցման նախարարի

2019 թվականի ___________ ____-ի N____  հրամանի
ԿԱՆՈՆԱԴՐՈՒԹՅՈՒՆ

ԱՐՑԱԽԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ, ՍՈՑԻԱԼԱԿԱՆ ՀԱՐՑԵՐԻ ԵՎ ՎԵՐԱԲՆԱԿԵՑՄԱՆ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ

I. ԸՆԴՀԱՆՈՒՐ ԴՐՈՒՅԹՆԵՐ


1. Արցախի Հանրապետության աշխատանքի, սոցիալական հարցերի և վերաբնակեցման նախարարության (այսուհետ՝ նախարարություն) աշխատակազմի ֆինանսատնտեսագիտական վարչությունը (այսուհետ՝ վարչություն) նախարարության աշխատակազմի կառուցվածքային ստորաբաժանում է:

2. Վարչությունն իր գործունեության ընթացքում ղեկավարվում է Արցախի Հանրապետության Սահմանադրությամբ, Արցախի Հանրապետության օրենքներով, Արցախի Հանրապետության Նախագահի հրամանագրերով, Արցախի Հանրապետության կառավարության որոշումներով, այլ իրավական ակտերով, նախարարության և սույն կանոնադրություններով, ինչպես նաև Արցախի Հանրապետության աշխատանքի, սոցիալական հարցերի և վերաբնակեցման նախարարի (այսուհետ՝ նախարար), նախարարության աշխատակազմի ղեկավարի հրամաններով, նախարարի տեղակալների ցուցումներով և հանձնարարականներով:


3. Վարչության հաստիքացուցակը հաստատում և փոփոխում է նախարարը՝ նախարարության աշխատակազմի ղեկավարի ներկայացմամբ՝ համաձայնեցնելով վարչության պետի հետ:

4. Վարչությունն իր գործառույթներն իրականացնում է՝ համագործակցելով նախարարության աշխատակազմի կառուցվածքային և առանձնացված ստորաբաժանումների, նախարարության ենթակայությանը հանձնված պետական ոչ առևտրային կազմակերպությունների ու հիմնարկների հետ:

5. Վարչությունը նախարարի, նախարարի տեղակալների և նախարարության աշխատակազմի ղեկավարի հանձնարարությամբ, իր իրավասությունների շրջանակներում, համագործակցում է Արցախի Հանրապետության նախարարությունների, գերատեսչությունների, դրանց ստորաբաժանումների, ինչպես նաև այլ կազմակերպությունների հետ:

6. Վարչությունն իր գործունեությունը կազմակերպում և իրականացնում է աշխատանքային ծրագրով, որը յուրաքանչյուր տարի հաստատում է նախարարը: 

II. ՎԱՐՉՈՒԹՅԱՆ ԽՆԴԻՐՆԵՐԸ


8. Վարչության խնդիրներն են՝

1) նախարարության բյուջետային գործընթացի պլանավորման ապահովումը.

2) նախարարության բյուջետային ֆինանսավորման իրականացման ապահովումը.

3) նախարարության աշխատակազմի հաշվապահական հաշվառման վարման ապահովումը.

4) նախարարության ֆինանսահաշվապահական հաշվետվությունների վարման ապահովումը:

III. ՎԱՐՉՈՒԹՅԱՆ ԳՈՐԾԱՌՈՒՅԹՆԵՐԸ


9. Վարչությունն  իրականացնում է հետևյալ գործառույթները՝

1) Արցախի Հանրապետության տվյալ տարվա պետական բյուջեի և արտաբյուջետային միջոցների հաշվին նախարարության միջոցով իրականացվող ծրագրերի ծախսերի տարեկան նախահաշիվների, ֆինանսական պարտավորությունների կատարման  ժամանակացույցերի, գնումների մասին օրենսդրությունից չբխող պայմանագրերից քաղվածքների կազմումը, հաստատման ներկայացումը.

2) Արցախի Հանրապետության տվյալ տարվա պետական բյուջեով հաստատված և նախարարության միջոցով իրականացվող ծախսային ծրագրերով նախատեսված գնումների մասին օրենսդրությունից չբխող միջոցների բաշխումը՝ ըստ կատարողների.

3) Արցախի Հանրապետության տվյալ տարվա պետական բյուջեի և արտաբյուջետային միջոցների հաշվին նախարարության միջոցով իրականացվող ծրագրերի գծով գնումների մասին օրենսդրությունից չբխող կնքված պայմանագրերի շրջանակներում ֆինանսական հաշվետվությունների և կատարողականների ընդունումը, ամփոփումը և հաստատման ներկայացումը.

4) Արցախի Հանրապետության տվյալ տարվա պետական բյուջեի և արտաբյուջետային միջոցների հաշվին նախարարության միջոցով իրականացվող ծրագրերի գծով ամենամսյա ֆինանսավորման բյուջետային և միջգանձապետական հայտերի կազմումը և ներկայացումը.

5) Արցախի Հանրապետության տվյալ տարվա պետական բյուջեի հաշվին նախարարության միջոցով իրականացվող ծրագրերի գծով եռամսյակային չափաքանակների ֆինանսավորման ամփոփումը և Արցախի Հանրապետության կառավարություն ներկայացումը՝ ըստ ծախսային ծրագրերի. 

6) մշակում է ֆինանսական բնույթի նորմատիվ իրավական, այլ իրավական ակտերի նախագծերը և ապահովում ֆինանսական բնույթի փաստաթղթերի իրավական կարգավորումը.

7) նախարարության համակարգի կազմակերպությունների կողմից հումանիտար և մարդասիրական օգնությունների կարգով ստացված դրամական և ապրանքանյութական արժեքների վերաբերյալ ներկայացվող ամսական հաշվետվությունների ընդունումը, ամփոփումը և ներկայացումը.

8) Արցախի Հանրապետության պետական բյուջեով նախատեսված ծրագրերի գծով ներքին հոդվածային և միջծրագրային վերաբաշխման փաստաթղթերի փաթեթի կազմումը.

9) Արցախի Հանրապետության պետական բյուջեի միջնաժամկետ ծախսային ծրագրի կազմումը.

10) Արցախի Հանրապետության հաջորդ տարվա պետական բյուջեի նախագծում ընդգրկվելիք ծախսային ծրագրերի բյուջետային հայտերի փաթեթների կազմումը.

11) նախարարության ֆինանսական և ոչ ֆինանսական ցուցանիշների ամփոփ եռամսյակային հաշվետվության ֆինանսական մասի կազմումը.

12) նախորդ բյուջետային տարվա ընթացքում Արցախի Հանրապետության պետական բյուջեով նախատեսված՝ նախարարության միջոցով ֆինանսավորվող, ծախսային ծրագրերի կատարման վերաբերյալ տարեկան ամփոփ հաշվետվության կազմումը.

13) նախարարության համակարգի կազմակերպություններին ֆինանսական հարցերով մեթոդական և խորհրդատվական օգնության ցուցաբերումը.

14) վարչության փաստաթղթաշրջանառության վարումը.

15) վարչության պետի կողմից տրվելիք հանձնարարականների և այլ գործառույթների իրականացումը.

16) նախարարության հաշվապահական հաշվառման վարումը.

17) Արցախի Հանրապետության պետական բյուջեով նախատեսված՝ նախարարության միջոցով իրականացվող ծրագրերի գծով հաշվետվությունների կազմումը և Արցախի Հանրապետության ֆինանսների նախարարություն.

18) նախարարության համակարգի պետական ոչ առևտրային կազմակերպությունների հաշվետվությունների ընդունումը, ամփոփումը և ներկայացումը.

19) նախարարության աշխատողների աշխատավարձերի, ժամանակավոր անաշխատունակության նպաստների, գործուղումների, արձակուրդային և այլ վճարների համար անհրաժեշտ հաշվարկների կատարումը.

20) նախարարության աշխատողների կանխիկ դրամով վճարումների դրամարկղի մուտքի և ելքի վարումը.

21) արտաբյուջետային միջոցների հաշվին նախարարության աշխատակազմի կողմից իրականացվող ծրագրերի գծով հաշվապահական հաշվառման գործընթացի վարումը:

IV. ՎԱՐՉՈՒԹՅԱՆ ՊԵՏԸ ԵՎ ԱՇԽԱՏՈՂՆԵՐԸ


10. Վարչության պետը պաշտոնի է նշանակվում և պաշտոնից ազատվում «Քաղաքացիական ծառայության մասին» Լեռնային Ղարաբաղի Հանրապետության օրենքով սահմանված կարգով:

11. Վարչության պետը՝

1) իրականացնում է վարչության աշխատանքների կազմակերպումը և անմիջական ղեկավարումը.
2) նախարարության աշխատակազմի ղեկավարի հանձնարարությամբ ապահովում է վարչության կողմից պատրաստված նախարարի հրամանների, այլ իրավական ակտերի և փաստաթղթերի վերաբերյալ մեթոդական պարզաբանումների և ուղեցույցների մշակումը.

3) նախարարության աշխատակազմի ղեկավարին է ներկայացնում առաջարկություններ՝ վարչության աշխատողներին Արցախի Հանրապետության օրենսդրությամբ սահմանված կարգով արտահերթ ատեստավորելու, վերապատրաստելու, կարգապահական տույժի ենթարկելու և խրախուսելու համար.

4) ատեստավորումից առնվազն երկու շաբաթ առաջ ներկայացնում է իր անմիջական ենթակայության տակ գտնվող քաղաքացիական ծառայողների ծառայողական բնութագրերը.

5) նախարարության աշխատակազմի ղեկավարին է ներկայացնում վարչության աշխատանքային ծրագրերը.

6) իր լիազորությունների շրջանակներում այլ մարմիններից, պաշտոնատար անձանցից ստանում է անհրաժեշտ տեղեկատվություն և նյութեր.

7) իր լիազորությունների շրջանակներում ապահովում է վարչության և այլ մարմինների փոխհարաբերությունները.

8) ստորագրում է վարչության անունից պատրաստված փաստաթղթերը.

9) վարչության լիազորությունների շրջանակներում պատրաստում է առաջարկություններ, տեղեկանքներ, հաշվետվություններ, միջնորդագրեր, զեկուցագրեր և այլ գրություններ.

10) անհրաժեշտության դեպքում նախարարության աշխատակազմի ղեկավարին է ներկայացնում առաջարկություններ՝ աշխատանքային խմբեր կազմավորելու նպատակով վարչության աշխատանքներին մասնագետներ, փորձագետներ, գիտական հաստատությունների ներկայացուցիչներ ներգրավելու համար.

11) իր լիազորությունների շրջանակներում կարող է հրավիրել խորհրդակցություններ՝ դրանց մասնակից դարձնելով համապատասխան մարմինների պաշտոնատար անձանց, մասնագետների, փորձագետների.

12) նախարարի, նախարարի տեղակալների, նախարարության աշխատակազմի ղեկավարի հանձնարարությամբ մասնակցում է պետական և այլ մարմինների նիստերին և խորհրդակցություններին.
13) իր լիազորությունների շրջանակներում տեղեկություններ է ներկայացնում համապատասխան մարմիններ՝ ոլորտին առնչվող աշխատանքների վերաբերյալ.
14) իր լիազորությունների շրջանակներում տալիս է համապատասխան ցուցումներ և հանձնարարականներ.
15) պատասխանատվություն է կրում վարչության առջև դրված խնդիրների լուծման համար.
16) կատարում է նախարարության կողմից իրականացվող քաղաքականության վերաբերյալ նախարարի, իսկ քաղաքացիական ծառայության ղեկավարման և կազմակերպման մասով՝ նախարարության աշխատակազմի ղեկավարի հանձնարարականները.
17) իրականացնում է Արցախի Հանրապետության օրենսդրությամբ սահմանված, ինչպես նաև իր պաշտոնի անձնագրին համապատասխան այլ լիազորություններ:
12. Վարչության աշխատողներն աշխատանքի են ընդունվում և աշխատանքից ազատվում Արցախի Հանրապետության օրենսդրությամբ սահմանված կարգով։
13. Վարչության աշխատողներն իրականացնում են Արցախի Հանրապետության օրենսդրությամբ սահմանված, ինչպես նաև իրենց պաշտոնների անձնագրերով նախատեսված լիազորություններ, ապահովում իրենց անմիջական ղեկավարների հանձնարարականների կատարումը, պատասխանատվություն կրում դրանք չկատարելու կամ ոչ պատշաճ կատարելու կամ լիազորությունները վերազանցելու համար:  
ԱՐՑԱԽԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ,

ՍՈՑԻԱԼԱԿԱՆ ՀԱՐՑԵՐԻ ԵՎ ՎԵՐԱԲՆԱԿԵՑՄԱՆ 

ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ                   Գ. ԳՐԻԳՈՐՅԱՆ
